
Andoni Aizpuru,
eguraldi-gizona

Andoni Aizpuru ETBleko aurpegi
ezagunenetako bat da. Berriako
elkarrizketa bat irakurrita, haren
lan-ibilbidea ezagutuko duzu.

Sekuentzia honetan, hau egin dezakezu:

» Eguraldia kontsultatzeko ohiturei
buruz hitz egin.

» Elkarrizketa irakurri eta zenbait
esaldi egia ala gezurra diren adierazi.

 Elkarrizketatuaren lan-ibilbidea
nolakoa iruditu zaizun esan.

e Zure ikasketen berri eman.

e Zertan aritu zaren kontatzeko
baliabideei erreparatu.

e Zure lan-ibilbideari buruzko
azalpenak eman idatzizko
elkarrizketa batean.

EITB

Irakurri aurretik

5= 1. Eguraldiari buruz
(X X

at et
- Gustuko dituzu eguraldi kontuak? Zalea zara? Erantzun galderei eta
< komentatu erantzunak ikaskideekin. Nahi izanez gero, ikusi bideoa, eta
|-|DJ Andoni Aizpuru eguraldia iragartzen ikusiko duzu.
-
<
=

- Etxetik atera aurretik, erreparatzen al diozu eguraldiari? etbl
- Kontsultatzen duzu eguraldiaren iragarpenik? Zein bidetatik?

Zein tokitan? Egunero?

- Ezagutzen dituzu eguraldi-aurkezleak? Zein? ] ]
- Lanbide polita iruditzen zaizu eguraldi-iragarleena? EE-
- Ezagutzen duzu Andoni Aizpuru? Zer moduz ulertzen dituzu
eguraldiari buruzko albisteak euskaraz? u
- Saio-amaieran jendeak bidaltzen dituen argazkiak erakutsi .
eta komentatzen dituzte. Gustatzen zaizu atala? S;ii!?;o
iragarpena

Adibideak:

* Nik egunero begiratzen dut equraldiaren iragarpena bezperan.
 Normalean aplikazioan begiratzen dut, baina albistegietan ere bai.

2. Aizpururi elkarrizketa

& Irakurri Berrian Andoni Aizpururi egindako elkarrizketa, eta esan 4. orrialdeko
baieztapenak zuzenak diren.

Andoni Aizpuru: «<Eguraldiaren ziurgabetasuna
da nire lanbidetik gustukoen dudana»

Andoni Aizpuru ETBleko
aurpegi ezagunenetako bat da
(Gabiria, 1964). Hainbat urte
igaro zituen euskara irakasten,
eta 1992an ikus-entzunezkoen
mundura egin zuen jauzi. Saio
ugari aurkeztu eta zuzendu ditu
harrezkeroztik; ETBleko
Euskadi Zuzenean, Bertatik
Bertara eta Barnetegia, besteak
beste. Gaur egun, ETBlen
eguraldi iragarle dabil Aizpuru,
eta esan du 32 urteren ondotik
jardun horretan amaitu nahi
duela ibilbide profesionala. EITB

Gabiria herri txikia izanik, askotariko adinetako haurrak ibiliko zineten elkarrekin,
ezta’

Bai. Denok elkarrekin jolasten ginen. Herriko eskolan, maisu bera genuen 5 urte
genituenetik 14 bete arte, eta neskak eta mutilak bereizi egiten gintuzten. Gogoan dut
berrogei bat mutil egoten ginela gelan. Oso eskola berezia izan zen Gabiriakoa. Gero
ikastolara joan nintzen, Urretxura; ondoren, institutura, eta azkenik, Donostiara,
Irakasle Ikasketak egitera.

Zertan aritu zinen lanean telebistan hasi aurretik?

1980-1982 artean, euskara klaseak ematen hasi nintzen euskaltegian. Garai hartan jende
asko hasi zen euskara ikasten, eta irakasle beharra zegoen. Nik ordurako banuen
Euskaltzaindiaren B titulua, eta Donostian euskara klase batzuk ere ematen nituen.
Irakasle Tkasketak bukatu berritan hasi nintzen euskara irakasten. Zazpi edo zortzi bat
urte egin nituen horretan, EITBra etorri aurretik.

Nola sortu zitzaizun ETBlen lan egiteko aukera?

Irakasle Ikasketetako tesina Urbia eta Oltzeko artzaintzari buruz egin nuen, eta,
horretan pixka bat sakondu ostean, Gerriko Saria idazlan lehiaketara aurkeztu
nintzen. Nire lanak bigarren saria irabazi zuen, eta uste dut hori izan nuela telebistan
sartzeko atea.

Eta handik aurrera, zer?

Kolaborazioak egiten hasi nintzen hainbat komunikabidetan; natur kontuak eta
etnografikoak jorratzen, batez ere. ETBlen eguraldi igarle baten bila zebiltzan, eta,
dirudienez, egiten nituen kolaborazioen berri izan zuten. Castinga egitera animatu
nintzen, eta, antza, nire soslaia gustatu zitzaien. 1992an hasi nintzen.

Gaur arte.

Bai. Orduan postu egonkor bat nuen
Errenteriako udal euskaltegian, eta
zuzendariorde ere banintzen han.
ETBn proba egitea erabaki nuen,
euskaltegian urtebeterako lanuztea
hartuta. ETBn aurkezle lanetan hasi
nintzenean, proposatu zidaten
telebistako beste saio txiki batzuk ere
aurkeztea, eta, azkenean, euskaltegiko
lana utzi eta telebistan geratzea
erabaki nuen. 32 urte daramatzat
horretan.

EITB

Nolakoa da zure lanegun bat?

Astelehenetik ostiralera egiten dut lan ETBlen. Eguerdian etortzen naiz Bilboko
egoitzara, eta eguerdiko eta gaueko eguraldi iragarpenak ematen ditut. Nahiz eta
kamera aurrean ni bakarrik agertzen naizen, atzetik talde handi bat dago
meteorologia eta errealizazio lanetan. Guk meteorologoek eta koordinatzaileek
prestatutako prebisioak ikusten ditugu, eta gero bilera bat egiten dugu dena
bateratzeko.

Zer da lan horretatik gehien gustatzen zaizuna?
Eguraldiaren ziurgabetasuna da nire lanbidetik gehien gustatzen zaidana. Inork ezin
du kontrolatu zer eguraldi egingo duen, eta uste dut horrek xarma berezia daukala.

www.berria.eus 2025/07/13 (moldatua)

Andoni Aizpuru Gabiriakoa da (Gipuzkoa), eta bertako herriko
eskolan ikasi zuen 14 urte bete arte.

Txikitatik argi izan zuen eguraldi-aurkezle izan nahi zuela.

Telebistan hasi aurretik, aktorea izan zen: interpretazio-ikasketak
egin zituen.

Euskara-klaseak ere eman zituen zazpi edo zortzi urtez, eta
Errenteriako udal euskaltegian postu egonkor bat lortu zuen.

Gerriko Saria idazlan-lehiaketara aurkeztu, eta bigarren saria jaso
zuen. Horrela sartu zen telebistan, kolaborazioak egiten hasi
baitzen.

ETBlen eguraldi-igarle baten bila zebiltzala ikusi zuen, eta castinga
egitera animatu zen: horrela hasi zen.

Udal euskaltegiko lanpostu finkoa utzi zuen, ETBlen lanean hasteko.

Hogeita hamar urte baino gehiago daramatza aurkezle-lanetan.

Ez du beti eguraldia aurkeztu: Gaur Egun albistegia aurkezten ere
urte mordoa eman zuen.

Astelehenetik ostiralera egiten du lan Miramongo egoitzan,
Donostian.

Nahiz eta kamera aurrean bera bakarrik egon, atzean talde handia
dago.

Bere lanetik gehien gustatzen zaiona “ziurtasuna” da, oso lan
egonkorra baitu.

Erantzun zuzenak jakiteko, irakurri berriro Aizpururi egindako elkarrizketa.

Zalantzarik geratu bazaizu, 8. orrialdean daude erantzun zuzenak.

@

Elkarrizketa irakurrita, esan ondoko esaldiak egia ala gezurra diren.
Ondoren, alderatu ikaskideek jarri dutenarekin.

39222264

] o 3. Zer iruditu zaizu Andoni Aizpuren ibilbidea?

283
Eman Aizpuren ibilbideari buruzko iritzia ikaskideei, adibideetan bezala.
Adibideak:
e Uste dut oso ibilbide interesgarria izan duela.
e Nire ustez, zorte handia eduki du Andonik bere lan ibilbidearekin.
e Bai enbidia! Ez da erraza gustuko lana topatzea!
| 4. Eskolan, elkarrekin
X X
[~ A

Hona hemen elkarrizketako lehen pasartea. Aizpuruk non ikasi zuen azaldu
digu. Erreparatu azpimarratutakoari: ulertzen da? Argitu zalantzak
ikaskideekin.

Gabiria herri txikia izanik, askotariko adinetako haurrak ibiliko zineten
elkarrekin, ezta?

Bai. Denok elkarrekin jolasten ginen. Herriko eskolan, maisu bera genuen 5 urte
genituenetik 14 bete arte, eta neskak eta mutilak bereizi egiten gintuzten. Gogoan
dut berrogei bat mutil egoten ginela gelan. Oso eskola berezia izan zen Gabiriakoa.
Gero ikastolara joan nintzen, Urretxura; ondoren, institutura, eta azkenik, Donostiara,
Irakasle |kasketak egitera.

Bada, orain, zure txanda da. Azaldu ikaskideei non ikasi zenuen, Aizpuruk
egin duen moduan, eta erabili, behar izanez gero, azpimarratutakoa.
Prestatu idatziz, baina kontuan hartu ahoz azaldu beharko duzula.

PxHere

Y 5. Erreparatu elkarrizketako erantzunei

Sekuentzia honen amaieran, zure lan-ibilbideari buruzko galderei erantzun
beharko diezu. Nahi baduzu, irakurri berriro elkarrizketa eta, gainerako
pasarteetan ere, azpimarratu lehenaldiko aditzak eta, zure ustez, azken
eginkizuna egiteko lagungarri izango zaizun guztia: denbora, esapideak...

6. Zertan eman du denbora Aizpuruk?

Adi irakurri duzu elkarrizketa? Bada, bete hutsuneak adibidean bezala,
elkarrizketan begiratu gabe, jakina! Alderatu egindakoa ikaskideekin.

Adibidea: Hainbat urte igaro nituen euskara irakasten (irakatsi)

1. Azkenik, Donostiara joan nintzen, Irakasle Ikasketak (egin).

2. Gero, euskara-klaseak (eman) hasi nintzen euskaltegian.

3. Garai hartan jende asko hasi zen euskara (ikasi).

4. |kasketak bukatu berritan hasi nintzen euskara (irakatsi).

5. Kolaborazioak (egin) hasi nintzen hainbat komunikabidetan.

6. Castinga (egin) animatu nintzen.

7. ETBn proba (egin) erabaki nuen.

8. Proposatu zidaten telebistako beste saio batzuk ere (aurkeztu).
9. Azkenean, telebistan (geratu) erabaki nuen.

Orain, goiko bederatzi esaldiak aintzat hartuta, bete taula adibidean
bezala. Galderak izan daitezke: zertan, zertara, edo zer; “markak”, berriz,

honakoak: -t(z)en, -t(z)era, edo -t(z)ea.

Aditz nagusia Galdera “Marka” + adibideak

Igaro nituen Zertan? TEN > Euskara irakasten

Joan nintzen

Hasi nintzen
Hasi zen
Hasi nintzen
Hasi nintzen

Animatu nintzen

Erabaki nuen
Erabaki nuen

Proposatu zidaten

Erantzun zuzenak jakiteko, irakurri berriro Aizpururi egindako elkarrizketa.
Zalantzarik geratu bazaizu, 8. orrialdean daude erantzun zuzenak.

7. Zure lan-esperientziari buruzko elkarrizketa
Ariketa hau etxean egin dezakezu. Zertan egiten duzu lan? Zertan aritu

zara aurretik? Azaldu zeure lan-ibilbidea, Aizpuruk egin duen bezala.
Erantzun idatziz galderei, eta eman irakasleari.

@ Langabeal/ikaslea bazara, hauxe egin dezakezu:

1. Azaldu orain arte egin dituzun lanak, eta adierazi noiztik & .
zauden langabezian. \\
2. Imajinatu zure ametsetako lana, eta erantzun galderei
horretan ariko bazina bezalaxe. Ametsak bete egin daitezke! y

- Zertan egiten duzu lan gaur egun?

- Zer ikasi zenuen? Non?

- Ikasketak amaituta, zer egin zenuen? Zein izan zen zure lehen lana?

- Eta handik aurrera, zer?

- Nola sortu zitzaizun gaur egungo lana egiteko aukera?

- Zer gustatzen zaizu gehien lan horretatik? Eta gutxien?

- Zein da zure asmoa? Bertan erretiratu nahiko zenuke?

ERANTZUNAK

2. Aizpururi elkarrizketa
1-e;2-9;3-9;4-¢e;5-¢;6-¢;7-¢;8-¢,9-9g;10- g; 11- €; 12- Q.

6. Zertan eman du denbora Aizpuruk?

Aditz nagusia Galdera “Marka” + adibidea(k)
Igaro nituen Zertan? TEN > Euskara irakasten
Joan nintzen Zertara? TERA > |kasketak egitera
Hasi nintzen TEN > Klaseak ematen

Hasi zen TEN > Euskara ikasten
.. Zertan? .

Hasi nintzen TEN > Euskara irakasten

Hasi nintzen TEN > Kolaborazioak egiten
Animatu nintzen Zertara? TERA > Castinga egitera

Erabaki nuen Zer? TEA > Proba egitea

Erabaki nuen ’ TZEA > Telebistan geratzea
Proposatu zidaten Zer? TEA > Saio batzuk aurkeztea

HIZTEGI LAGUNGARRIA

Eguraldiaren ziurgabetasuna. Inoiz ezin jakitea ziur zer eguraldi egingo duen.
Ikasketak bukatu berritan. Ikasketak bukatu eta berehala.

Natur kontuak eta etnografikoak jorratzen. Naturari eta etnografiari buruzko
gaiak lantzen.

Nire soslaia. Nire profila.

Urtebeterako lanuztea. Urtebetez lanik ez egitea, horretarako baimena eskatuta.
Xarma berezia daukala. Erakarpen, lilura, enkantu berezia daukala.

	Gabiria herri txikia izanik, askotariko adinetako haurrak ibiliko zineten elkarrekin, ezta?  Bai. Denok elkarrekin jolasten ginen. Herriko eskolan, maisu bera genuen 5 urte genituenetik 14 bete arte, eta neskak eta mutilak bereizi egiten gintuzten. Gogoan dut berrogei bat mutil egoten ginela gelan. Oso eskola berezia izan zen Gabiriakoa. Gero ikastolara joan nintzen, Urretxura; ondoren, institutura, eta azkenik, Donostiara, Irakasle Ikasketak egitera.

	Bada, orain, zure txanda da. Azaldu ikaskideei non ikasi zenuen, Aizpuruk egin duen moduan, eta erabili, behar izanez gero, azpimarratutakoa. Prestatu idatziz, baina kontuan hartu ahoz azaldu beharko duzula.

	5. Erreparatu elkarrizketako erantzunei
	Sekuentzia honen amaieran, zure lan-ibilbideari buruzko galderei erantzun beharko diezu. Nahi baduzu, irakurri berriro elkarrizketa eta, gainerako pasarteetan ere, azpimarratu lehenaldiko aditzak eta, zure ustez, azken eginkizuna egiteko lagungarri izango zaizun guztia: denbora, esapideak...

	TALDEAN
	6. Zertan eman du denbora Aizpuruk?
	Adi irakurri duzu elkarrizketa? Bada, bete hutsuneak adibidean bezala, elkarrizketan begiratu gabe, jakina! Alderatu egindakoa ikaskideekin.
	Adibidea: Hainbat urte igaro nituen euskara irakasten (irakatsi)
	Azkenik, Donostiara joan nintzen, Irakasle Ikasketak _______________ (egin).
	Gero, euskara-klaseak _______________ (eman) hasi nintzen euskaltegian.
	Garai hartan jende asko hasi zen euskara _______________ (ikasi).
	Ikasketak bukatu berritan hasi nintzen euskara _______________  (irakatsi).
	Kolaborazioak _______________ (egin) hasi nintzen hainbat komunikabidetan.
	Castinga _______________ (egin) animatu nintzen.
	ETBn proba _______________ (egin) erabaki nuen.
	Proposatu zidaten telebistako beste saio batzuk ere _______________ (aurkeztu).
	Azkenean, telebistan _______________ (geratu) erabaki nuen.

	Orain, goiko bederatzi esaldiak aintzat hartuta, bete taula adibidean bezala. Galderak izan daitezke: zertan, zertara, edo zer; “markak”, berriz, honakoak: -t(z)en, -t(z)era, edo -t(z)ea.
	Aditz nagusia
	Galdera
	“Marka” + adibideak
	Igaro nituen
	Zertan?
	TEN > Euskara irakasten
	Joan nintzen

	Erabaki nuen Erabaki nuen
	Proposatu zidaten
	Erantzun zuzenak jakiteko, irakurri berriro Aizpururi egindako elkarrizketa. Zalantzarik geratu bazaizu, 8. orrialdean daude erantzun zuzenak.

	7. Zure lan-esperientziari buruzko elkarrizketa
	Ariketa hau etxean egin dezakezu. Zertan egiten duzu lan? Zertan aritu zara aurretik? Azaldu zeure lan-ibilbidea, Aizpuruk egin duen bezala. Erantzun idatziz galderei, eta eman irakasleari.
	Langabea/ikaslea bazara, hauxe egin dezakezu:
	1. Azaldu orain arte egin dituzun lanak, eta adierazi noiztik zauden langabezian. 2. Imajinatu zure ametsetako lana, eta erantzun galderei horretan ariko bazina bezalaxe. Ametsak bete egin daitezke!
	- Zertan egiten duzu lan gaur egun?
	____________________________________________________________________________________
	____________________________________________________________________________________ ____________________________________________________________________________________ - Eta handik aurrera, zer?  ____________________________________________________________________________________ ____________________________________________________________________________________ ____________________________________________________________________________________ ____________________________________________________________________________________
	- Zer ikasi zenuen? Non?
	- Ikasketak amaituta, zer egin zenuen? Zein izan zen zure lehen lana?
	____________________________________________________________________________________ ____________________________________________________________________________________
	-  Nola sortu zitzaizun gaur egungo lana egiteko aukera?
	____________________________________________________________________________________
	____________________________________________________________________________________ ____________________________________________________________________________________
	- Zer gustatzen zaizu gehien lan horretatik? Eta gutxien?
	____________________________________________________________________________________ ____________________________________________________________________________________
	- Zein da zure asmoa? Bertan erretiratu nahiko zenuke?

	HIZTEGI LAGUNGARRIA
	Eguraldiaren ziurgabetasuna. Inoiz ezin jakitea ziur zer eguraldi egingo duen.  Ikasketak bukatu berritan. Ikasketak bukatu eta berehala.  Natur kontuak eta etnografikoak jorratzen. Naturari eta etnografiari buruzko gaiak lantzen.  Nire soslaia. Nire profila.  Urtebeterako lanuztea. Urtebetez lanik ez egitea, horretarako baimena eskatuta.  Xarma berezia daukala. Erakarpen, lilura, enkantu berezia daukala.


